
O/Ar qaz qarışığında CdS nanoquruluşlu təbəqələri müxtəlif texnoloji rejimlərdə alınmışdır. Bu 

təbəqələrin Rentgen difraktometriya, keçici elektron mikroskopiya, konfokal lazer mikroskopiya və 

spektroskopik ellipsometriya üsülları ilə ətraflı tədqiqatları aparılmışdır. Təbəqələr kvant ölçü effektinin 

aşkar əlamətlərini nümayiş etdirir ki, bu da nazik təbəqəli günəş elementlərinin effektivliyini nəzərə 

çarpacaq dərəcədə yüksəltməyə imkan verir. 

Karbon almazabənzər təbəqələri VU-1A vakuum qurğusunda çökdürülürdü. Təbəqələrdə sp3 almaz 

əlaqələrin miqdarını artırmaq məqsədi ilə, karbon ionların enerjisi 50-80 eV intervalda dəyişdirilmşdir. 

Təbəqələrin optik xarakteristikaları ellipsometriya, raman spektroskopiya və fotolüminessensiya üsulları ilə 

təyin olunmuşdur. Alınmış möhkəm almazabənzər təbəqələr müxtəlif cihaz strukturlarında şəffaf, qoruyucu 

örtüklər kimi istifadə olunur. 

Emal texnologiyasını tətbiq edərək CİGSe təbəqələrinin səth nahamarlığını sıfıra endirmək mümkün 

olmuşdur. CİGSe təbəqəsinin standart qalınlığından daha naziyə doğru ölçülməklə yaxın İQ oblastda yüksək 

əksetdirmə müşahidə olunmuşdur. Təbəqələr yüksək effektivli günəş elementlərində istifadə oluna bilər. 

Hg1-x Cdx Te ( x=0.22-0.25) əsasında epitaksial təbəqələr göyərdilmiş, onların elektrofiziki və 

fotoelektrik xassələri öyrənilmişdir. Təbəqələrin səthinin morfologiyası və elektrofiziki xassələrinin 

göyərdilmə şəraitindən və rejimlərindən, göyərdilmə sonrası texnoloji işlənmələrdən asılılığı öyrənilmişdir. 

Alınan təbəqələr əsasında 8-14 mkm dalga diapazonunda fotohəssas p-n strukturlar hazırlanmışdır. 

Yüksək keyfiyyətli Bi2(Te0.9Se0.1)3 nazik təbəqələri alınmış və konfokal raman spektroskopiyası və 

elektrik ölçmələri vasitəsilə öyrənilmişdir. Alınmış təbəqələr topoloji izolyator kimi kvant hesablamalarında 

istifadə oluna bilər. 

